
VINNULÝSING

Grunur um ólöglega meðferð lyfja

Málakerfi
1. Sérgreinadýralæknir efnaleifa (SE) fær upplýsingar frá rannsóknarstofu um 
jákvæðar niðurstöður sýna, sem tekin eru skv. LBE-010, og viðbrögð við þeim 
eru vistuð í málakerfi OneCRM undir máli með heitinu Efnaleifar 20XX (eftir 
ártali) í möppu með heitinu ´Jákvætt‘. SE stofnar slík safnmál árlega. 

2. Ef grunur leikur á um ólöglega meðferð skal: 
 SE afla upplýsinga sem þarf til að bera kennsl á dýrið og upprunabýlið eða 

býlið sem dýrið kemur frá. Til þess eru notaðar upplýsingar á viðkomandi 
sýnatökuseðli og viðeigandi skráningar skoðaðar í hjarðbók viðkomandi 
dýrategundar, Búfjárheilsu og/eða Bústofni. 

 Héraðsdýralæknir (HD) biðja eiganda, umráðamann dýrs eða dýralækni 
sem meðhöndlað hefur dýrið að framvísa öllum skjölum sem rökstyðja 
meðferðina. 

 Unnið skal skv. ráðleggingum EURL sem fram koma í skjalinu EURL Refl 
ection paper: Natural growth promoting substances in biological samples, 
við rannsókn SE á sýnum sem greinst hafa einhver af eftirfarandi efnum í: 
Thiouracil, Nortestosterone, Boldenone, Testosterone, Zeranol, 
Prednisolone. Ef rannsókn SE á uppruna þessara efna og magn þeirra í 
sýnum, sem þau greinast í, sýnir að þau séu að öllum líkindum af 
náttúrulegum uppruna er ekki talin þörf á eftirliti á býlinu.

3. Ef rannsókn styrkir grun um ólöglega meðferð skulu HD og SE, í samvinnu við  
viðeigandi sérfræðinga innan MAST:
 Stofna mál í málakerfinu með bónda/framleiðanda sem málsaðila. 

 Framkvæma rannsókn á býlinu sem dýrið kemur frá til að leita orsaka þess 
að efnaleifar finnast og rekja uppruna viðkomandi efna eða afurða.

 Ef talin er þörf á, taka sýni úr drykkjarvatni og fóðri og/eða úr hluta 
hjarðarinnar á býlinu 

 Sjá til þess að dýrin, sem sýni eru tekin úr (t.d. þvagsýni eða blóðsýni), séu 
skilmerkilega auðkennd. Flutningur slíkra dýra er óheimill þar til niðurstöður 
úr sýnatökum liggja fyrir.

 Framkvæma viðbótareftirlit sem nauðsynlegt er til að skýra uppruna 
óleyfilegra efna eða afurða eða dýra sem fengið hafa meðferð, s.s. 
slembieftirlit við meðhöndlun, geymslu, flutning, dreifingu og sölu efna í A-
flokki. Þetta gæti einnig gilt um önnur býli sem hafa fengið dýr og aðföng 
eftir sömu aðfangaleiðum. 

4. Ef rannsókn staðfestir ólöglega meðferð skal:
 Setja hjörðina undir opinbert eftirlit og taka sýni úr allri hjörðinni

 HD láta slátra þeim dýrum sem reyndust jákvæð, hvað varðar ólöglega 
meðferð, og farga sem aukaafurðum í 1. áhættuflokki skv. gildandi reglum 
um aukaafurðir dýra.

 HD taka sýni úr öllum hópi dýra á býlinu sem grunur leikur á um að hafi 
fengið ólöglega meðferð 

 Hafi meira en helmingur dýranna úr fyrri sýnatökum verið jákvæður má HD
bjóða eiganda að velja á milli slíkrar sýnatöku úr öllum hópnum eða 
slátrunar á öllum hópnum. 

 HD skrifa skýrslu í Ísleyfi með alvarlegt frávik á skoðunaratriði 5.33.1

 HD og SE herða eftirlit með býlinu næstu 12 mánuði vegna viðkomandi 
efnaleifa. 

Eigandi ber kostnað af öllum rannsóknum og eftirliti sem framkvæmd er og 
kostnað við förgun jákvæðra dýra eða dýra sem úrskurðuð hafa verið jákvæð.

